
AQUILA U PRISCILLA, 

HBIEB OHRA TA’ SAN 

PAWL. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Il-grajja ta’ dawn it-tnejn minn nies li kienu hbieb kbar ta’ l-

appostlu Pawlu tinsab fil-Kapitlu 18 ta’ l-Atti. Aquila, Lhudi 

nisrani u martu Priscilla, iltaqghu ghal l-ewwel darba ma’ 

Pawlu gewwa Korintu, saru hbieb u kienu jaqsmu x-xoghol 

mieghu. Eventwalment il-knisja ta’ Korintu kienet tiltaqa’ 

gewwa darhom. 

Aquila u Priscilla gew Korintu mill-Italja ghax l-Imperatur 

Klawdju kecca’ lill-Lhud kollha minn Ruma u minghajr dubju 

l-Lhud qisuha li kienet haga mprudenti li jibqghu fi 

  



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

kwalunkwe parti ta’ l-Italja minhabba s-sigurta’ 

taghhom. Dawn il-mizzewgin marru Korintu  u komplew 

jahdmu fis-sengha taghhom, dik li jahdmu t-tined. 

Meta Pawlu mar Korintu, ghamel mezz li jmur jiltaqa’ 

maghhom billi sema’ li kienu nsara. Maghhom qaghad u 

maghhom hadem filwaqt li waqqaf il-knisja ta’ Korintu. 

Pawlu dam joqghod fid-dar ta’ din il-koppja qaddisa 

madwar 18 il-xahar u wara hadhom mieghu gewwa 

Efesu. 

Hemm Pawlu waqqaf kommunita’ nisranja li kienet 

tiltaqa’ gewwa darhom u kienu ghadhom joqghodu 

Efesu meta Pawlu halliehom. (1 Korintin 16:19). 

Kemm Aquila kif ukoll martu, it-tnejn kienu mharrga sew 

fit-twemmin taghhom nisrani minn Pawlu. U meta 

gewwa Efesu deher predikatur tajjeb hafna, jismu 

Apollo, kienu Aquila u Priscilla li haduh fil-gemb u 

sahhewh fil-fidi billi Apollo kien jaf biss bil-maghmudija 

ta’ Gwanni, minkejja li kien jaf hafna l-Iskrittura. 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Spiegawlu aktar u ahjar it-triq tal-Mulej. Dawn it-tnejn 

minn nies huma ezempju ta’ ospitalita’ billi stiednu lil 

Pawlu jghixu maghhom u hallew lil darhom tkun uzata 

bhala knisja. 

Waqt li Pawlu kien mizmun il-habs Aquila u Priscilla 

kienu joffru l-ghajnuna taghhom lil Timotju, jghinuh 

jamministra il-knisja gewwa Efesu. 



KEMM BATA’ PAWLU GHAL KRISTU 

“Ħafna aktar minnhom fit-taħbit, ħafna aktar minnhom fil-

ħabsijiet” (2 Kor 11, 22-23). San Pawl kien espert tal-ħabsijiet, 

darhom kollha bħala ħabsi. “Aktar u aktar minnhom fis-swat”. 

Kemm-il darba tawh id-39 jew l-40 nieqes waħda, 39 daqqa. 

“Bosta drabi sibt ruħi wiċċ imb wiċċ mal-mewt. Ħames darbiet 

qlajt,” qed jgħidha hu stess, “minn għand il-Lhud l-40 daqqa 

neqsin waħda” jiġifieri dahru kien flaġell. “Tliet darbiet tawni s-

swat bil-virgi, darb’oħra ħaġġruni. Tliet darbiet rajt l-għarqa; 

għaddejt lejl u jum f’nofs ta’ baħar. Għamilt safar bla għadd; 

sibt ruħi f’perikli ta’ xmajjar, perikli mill-ħallelin, perikli min-nies 

ta’ ġensi, perikli mill-pagani, perikli fl-ibliet, perikli fid-deżert, 

perikli fil-baħar” (2 Kor 11: 23-26). Imma t-tbatija ma tiġix minn 

barra biss, l-agħar meta tiġi minn ġewwa: “perikli mill-aħwa 

qarrieqa, taħbit u xogħol iebes; kemm-il darba kelli ngħaddi 

sahriet bla rqad, bil-ġuħ u  bil-għatx; kemm-il darba kelli 

ngħaddi fis-sawm, fil-ksieħ u fl-għera! U biex ma nsemmix 

ħwejjeġ oħra, dak il-ħafna ġej u sejjer tan-nies ta’ kuljum għandi 

u l-ħsieb tal-knejjes kollha! Min hu marid u m’iniex marid 

miegħu jien? Min hu dak li jsib min ifixklu, u jien ma nħossnix 

imbaqbaq?” (2 Kor 11: 26-29). Hu jgħid xi ħaġa li għandha 

tagħmlilna kuraġġ: “Jekk għandi niftaħar, niftaħar b’dak li hu 

dgħajjef fija. Alla u Missier Sidna Ġesù Kristu - li hu mbierek għal 

dejjem - jaf li m’iniex nigdeb. Meta kont f’Damasku l-gvernatur 

tas-Sultan Areta qiegħed l-għases mal-belt ta’ Damasku biex 



jaqbduni iżda niżżluni ġo qoffa minn tieqa fil-ħitan tal-belt u 

ħrabt minn taħt idejh” (2 Kor 11, 30-33).      

Silta mill-panigierku li Mons. Arcisqof ghamel fil-Kolleġġjata ta' San Pawl, ir-Rabat 

7 ta' Lulju 2019 

  



 

 

 

 

 

U l-Mulej jgħidlu: “Mur għax dan 

ir-raġel huwa għodda magħżula 

minni biex iwassal ismi quddiem 

il-ġnus u s-slaten u quddiem 

ulied Iżrael. Jiena stess għad 

nurih kemm irid ibati minħabba 

f’ismi” (Atti 9, 15-16). 

 

 

 

 

 

 

 

 

 



MILL-KITBA TA’ SAN 

PAWL. 

San Pawl mhux biss ghallem izda hallielna testament bil-kitba 

ta’ dak li ghallem bis-sahha ta’ diversi ittri li hu kiteb lill-knejjes 

insara. 

 

L-iqsar ittra li kiteb San Pawl hija dik indirizzata lil Filemon. 

Tikkonsisti biss f’25 vers u hija ittra privata. Kitibha waqt li hu 

kien taht arrest gewwa daru f’Ruma fis-sena AD 62. Indirizzaha 

lil certu ragel nisrani sinjur gewwa Colosse li kien ikkonverta bis-

sahha ta’ Pawl. Fost il-hafna lsira li kellu dan Filemon, kien 



hemm wiehed jismu Onezimu li jidher li serqu u harab lejn 

Ruma biex hemm sema’ b’Pawlu u b’dak li kien qed jghallem.  

Mill-laqgha bejn Pawlu u Onesimu hareg frott kbir ghaliex l-

iskjav nidem mill-izball, sar nisrani u talab l-intervent ta’ San 

Pawl biex issir rikonciljazzjoni bejnu u bejn Filemon, is-sid 

tieghu.  Kien hawn li Pawlu kiteb din l-ittra, jitlob bil-herqa lil 

Filemon biex jahfer lil Onezimu u jzommu mieghu mill-gdid. 

Fl-ittra hemm messagg qawwi hafna ghall-qarrej. Aqra l-kliem 

mirqum u l-appell ta’ Pawlu kollu mhabba: 

[1:7] Jiena fraħt ħafna u qawwejt qalbi bl-imħabba li għandek; 

għaliex, ħija, il-qlub tal-qaddisin strieħu fik. 

Pawlu jaqbeż għal Oneżimu 

[1:8] Għalhekk iktar milli nikkmandak tagħmel li jenħtieġ - kif 

nista' nagħmel b'wiċċi minn quddiem fi Kristu – 

[1:9] jiena nitolbok, f'isem l-imħabba; jiena, Pawlu, raġel 

xwejjaħ, u issa priġunier ta' Kristu Ġesù, 

[1:10] qiegħed nitolbok bil-ħerqa għal ibni, li jiena nissilt fil-

ktajjen, għal Oneżimu, 

[1:11] dak li darba lilek ma kien jiswielek għal xejn, imma li issa 

jiswielna, kemm lili u kemm lilek. 

[1:12] Jiena bgħatthulek lura, lilu, bħallikieku bgħattlek qalbi 

stess. 



Meta wiehed jaqra’ din l-ittra jifhem sew il-karattru ta’ Pawlu, xi 

kwalita’ ta’ bniedem kien dan l-appostlu ta’ Kristu: 

Pawlu kien prugunier -Pawlu, priġunier ta' Kristu Ġesù -1 vers. 

Kien bniedem ta’ konvinzjoni li kien lest li jsofri ghall-vangelu. 

Pawlu kien bniedem li japprezza hafna il-hbiberija, tant li f’kull 

opportunita’ kien jibghat iselli ghalihom - ħija Timotju lil 

Filemon seħibna l-għażiż fix-xogħol, [1:2] u lil oħtna Appja u lil 

Arkippu, suldat magħna, 

Pawlu kien rikonoxxenti lejn Alla, kien jirringrazzjah -[1:4] Niżżi 

ħajr dejjem lil Alla tiegħi;   

u din in-nota ta’ radd il-hajr lil Alla tidher f’diversi ittri, kitbiet 

tieghu. Per ezempju meta kiteb lil Filippin: 

[Fil:1:3] Niżżi ħajr lil Alla tiegħi kull meta niftakar fikom, [Fil:1:4] 

u nitlob dejjem ferħan fit-talb tiegħi għalikom 

Pawlu kien jghix hajja ta’ talb u kellu lista ghal min jitlob, 

minkejja li kien imhabbat bl-appostolat. Kien iqis hafna u jifhem 

li l-hajja tat-talb hija l-pedament ghall-hidma tieghu fost il-

bnedmin. - niftakar fik fit-talb tiegħi. 

Pawlu kien bniedem ta’ tama, li jpoggi l-fiducja tieghu f’Alla - 

[1:22] Fl-istess ħin ħejjili kamra, għaliex nittama li bis-saħħa tat-

talb tagħkom nerġa' ningħata lilkom. 

L-ittra tkompli turi l-qawwa ta’ Alla li jahdem bla waqfien. Meta 

Onezimu harab lejn Ruma, distanza ta’ aktar minn 1000 mil, 



minn nies kollha, kellu jaqa’ f’idejn Pawlu. Dan ghandu jkun ta’ 

kuragg ghal dawk li jiddubitaw jekk xi darba l-gheziez taghhom 

li tbieghdu minn Alla, jistghux qatt jergghu lura lejn il-Lehen il-

Mahbub. 

Alla ghandu l-qawwa li jbiddel il-bniedem. Onezimu tbiddel 

kompletament meta emmen fi Kristu u sar segwaci tieghu. 

Innota li San Pawl jitkellem fuqu:  

qiegħed nitolbok bil-

ħerqa għal ibni, li jiena 

nissilt fil-ktajjen, għal 

Oneżimu, [Film:1:11] dak 

li darba lilek ma kien 

jiswielek għal xejn, imma 

li issa jiswielna, kemm lili 

u kemm lilek. [Film:1:12] 

Jiena bgħatthulek lura, 

lilu, bħallikieku bgħattlek 

qalbi stess. 

 

L-ittra lil Filemon taghmel enfasi li l-fidwa hija ghal kulhadd. 

Taqta’ qalbek minn hadd. Bit-talb tasal kullimkien anke fil-qalb 

l-aktar iebsa tal-bniedem. 

L-ittra temfasizza il-htiega ta’ relazzjoni spiritwali xierqa. 

Onezimu sab lil Alla  - imma irranga r-relazzjoni tieghu ma’ sidu 



12Jiena bgħatthulek lura, lilu, bħallikieku bgħattlek qalbi stess. 

Huwa mportanti li ahna mhux biss naghmlu ndiema minn 

dnubietna u nistqarruhom quddiem Alla, imma npattu 

ghalihom. Ahna li nitolbu mahfra lil Alla, irridu nahfru lil ghajrna 

wkoll. 

Il-grajja ta’ Onezimu tpingilna il-pjan tar-Redenzjoni. 

1. Kif Pawlu sab lil Onezimu ‘l boghod mid-dar ta’ sidu, hekk 

il-Mulej sabna nitlajjaw ‘l boghod mill-Hallieq u Benefattur 

taghna – Alla l-Imbierek. 

2. Kif Pawlu talab li jhallas hu ghan-nuqqas ta’ Onezimu lis-sid 

tieghu, Filemon, hekk il-Mulej jidher bhala l-Avukat taghna 

quddiem il-Missier Tieghu biex ihallas ghall-htijietna. 

3. Bhalma Filemon laqa’ ghandu mill-gdid lil Onesimu, issa 

mhux bhala skjav, hekk ukoll Alla jilqghana mill-gdid bhala 

wliedu minhabba dak li ghamel Kristu ghalina – IL-FIDWA. 

 

 


